
	1. ՀՀ մարդու իրավունքների պաշտպան
	06.06.2022
01/01.5/2981-2022

	Ի պատասխան Ձեր՝ 2022 թվականի մայիսի 27-ի թիվ ՄՆ//14285-2022 և ի լրումն ներկայացված՝ 2022 թվականի հունիսի 1-ի թիվ ՄՆ//14762-2022 գրությունների՝ տեղեկացնում եմ, որ «Հայաստանի Հանրապետության սահմանամերձ համայնքներում ընտանիքների բնակարանային մատչելիության ապահովման պետական աջակցության 2022-2024 թվականների ծրագիրը հաստատելու մասին» ՀՀ կառավարության որոշման նախագծի վերաբերյալ նկատառումներ առկա չեն:
	Ընդունվել է ի գիտություն։
 

	2. ՀՀ ֆինանսների նախարարություն
	08.06.2022 
№ 01/8-3/10435-2022

	Համաձայն Նախագծի հիմնավորման՝ ներկայումս գործում են պետական աջակցության մի շարք ծրագրեր (ՀՀ կառավարության 2020 թվականի մայիսի 14-ին ընդունված «Երեխա ունեցող ընտանիքների բնակարանային ապահովության պետական աջակցության 2020-2023 թվականների ծրագրերը հաստատելու մասին» N 968-Լ որոշում, ՀՀ կառավարության 2022 թվականի փետրվարի 17-ի «Արցախի Հանրապետության առանձին շրջաններից տեղահանված ընտանիքների համար բնակարանային մատչելիության ապահովման պետական աջակցության ծրագիրը հաստատելու մասին» N 169-Լ որոշում), որոնց դիմելու դեպքում սահմանամերձ գյուղի շահառուն օգտվում է ծրագրերից ընդհանուր պայմաններով, այսինքն չկան սահմանամերձ բնակավայրերի մասով արտոնյալ կամ առավել բարենպաստ պայմաններ։
Այս կապակցությամբ հարկ է նկատի ունենալ, որ վերոնշյալ ծրագրերով նախատեսված աջակցությունն արդեն իսկ շահառուների համար ապահովում է բարենպաստ պայմաններ: Հավելենք նաև, որ ՀՀ կառավարության 2010 թվականի հունվարի 29-ին ընդունված «Երիտասարդ ընտանիքին` մատչելի բնակարան» պետական նպատակային ծրագիրը հաստատելու մասին» N 98-Ն որոշման համաձայն գործում է երիտասարդ ընտանիքների բնակարանային խնդիրների հաղթահարմանն ուղղված պետական աջակցության արդյունավետ ծրագիր, որի շրջանակներում շահառուները հնարավորություն են ստանում ձեռք բերել բնակարան (բնակելի տուն) առաջնային և երկրորդային շուկայից արտոնյալ պայմաններով: 
1. Հիմք ընդունելով վերոգրյալը, ինչպես նաև հաշվի առնելով հանրային սահմանափակ ռեսուրսներն առավել արդյունավետ տեղաբաշխելու առաջնահերթությունը՝ առաջարկում ենք դիտարկել Նախագծի պոտենցիալ շահառուներին նշված ծրագրերի շրջանակներում ընդգրկելու հնարավորությունները: Զուգահեռաբար, կարևորում ենք նաև առկա հնարավորությունների վերաբերյալ տեղեկատվության հասանելիության ապահովման ու իրազեկվածության մակարդակի բարձրացմանը միտված միջոցառումների իրականացումը:
2. Ինչ վերաբերում է Նախագծի հավելվածի դրույթներին՝ առաջարկում ենք 19-րդ կետի 1-ին ենթակետի «կհատկացվեն լրացուցիչ միջոցներ» բառերից հետո ավելացնել «կամ ծրագրի գծով առկա պահանջարկի ծավալը կբավարարվի ոլորտը կարգավորող լիազոր մարմնի ընդհանուր բյուջետային հատկացումների շրջանակում կամ լրացուցիչ պահանջարկի գնահատականների առկայությամբ կպլանավորվեն դրանց բավարարման անհրաժեշտ ծավալների և ժամկետների գծով պետական միջոցների հնարավորություններին համապատասխան» բառերով:
3. Միաժամանակ, հստակ չէ, արդյո՞ք լիազոր մարմինն ունի բավարար վերլուծություններ Նախագծի հավելվածի 24-րդ կետում նշված շահառուների շրջանակի (2022թ.՝ 240 շահառու, 2023թ.՝ 400 շահառու և 2024թ.՝ 560 շահառու), նրանց նույնականացման և ծրագրին համապատասխանության վերաբերյալ:
	1. Առաջարկությունն ընդունելի է մասամբ, գործող մյուս ծրագրերում պոտենցիալ շահառուներին ընդգրկելու առաջարկը գտնում ենք ոչ նպատակահարմար, քանի որ առանձին ծրագիր սահմանելը սահմանամերձ բնակավայրերի մասով, կարծում ենք, լավագույնս է շեշտում պետության առանձնահատուկ վերաբերմունքը և աջակցությունը սահմանամերձ բնակավայրերին։ Ինչ վերաբերվում է տեղեկատվության հասանելիության ապահովմանն ու իրազեկվածության մակարդակի բարձրացմանը, ապա նախատեսում ենք ծրագիրն ընդունվելու դեպքում իրականացնել իրազեկման լայն աշխատանքներ,
2. Առաջարկությունն ընդունվել է, 19-րդ կետի 1-ին ենթակետում կատարվել է առաջարկվող լրացումը
3. Ակնկալվող արդյունքները վերցվել է սահմանամերձ թվով 79 բնակավայրերից յուրաքանչյուրում միջինում 2022թ. համար՝ 3-ական, 2023թ. համար՝ 5-ական և 2024թ. համար՝ 7-ական փաստացի օգտված շահառու ընտանիքերի հաշվարկման հիման վրա։


	3. ՀՀ արդարադատության նախարարություն
	06.06.2022
N /27.3/24676-2022

	«Հայաստանի Հանրապետության սահմանամերձ բնակավայրերում ընտանիքների բնակարանային մատչելիության ապահովման պետական աջակցության 2022-2024 թվականների ծրագիրը հաստատելու մասին» ՀՀ կառավարության որոշման նախագծի (այսուհետ՝ Նախագիծ) վերաբերյալ հայտնում ենք հետևյալը.
1. Նախագծով հաստատվող հավելվածի (այսուհետ՝ Հավելված) 12-րդ կետի 4-րդ ենթակետով ծրագրի հիմնական պայմանների շարքում սահմանվում է նաև կառուցապատվող բնակելի անշարժ գույքի նկատմամբ սեփականության իրավունքի գրանցումը շահառու ամուսինների անվամբ: 
Այս առումով, հարկ է նկատի ունենալ ՀՀ քաղաքացիական օրենսգրքի 204-րդ հոդվածի 7-րդ մասը, որի համաձայն՝ կառուցապատման իրավունքը ենթակա է պետական գրանցման` գույքի նկատմամբ իրավունքների պետական գրանցման մասին օրենքով սահմանված կարգով: Ուստի՝ անհրաժեշտ է վերոնշյալ դրույթը համապատասխանեցնել ՀՀ քաղաքացիական օրենսգրքի նշված կարգավորմանը և «Գույքի նկատմամբ իրավունքների պետական գրանցման մասին» օրենքի պահանջներին:
2.  Հավելվածի 13-րդ կետի 4-րդ ենթակետից անհրաժեշտ է հանել «իրավահաջորդ» բառը, նկատի ունենալով, որ այն վերաբերում է իրաբանական անձին: 
3. Նախագծի 10-րդ կետում անհրաժեշտ է հստակեցնել ծրագրի տրամադրման ժամկետը:
Միևնույն ժամանակ, հարկ ենք համարում անդրադառնալ հետևյալ տեխնիկական նկատառումներին. 
4. Հավելվածի 3-րդ կետի 2-րդ ենթակետում «Հայաստանի Հանրապետության հասցեում» բառերը անհրաժեշտ է փոխարինել «Բնակչության պետական ռեգիստրում» բառերով՝ հիմք ընդունելով «Բնակչության պետական ռեգիստրի մասին» օրենքի կարգավորումները:
5. Նախագծի 3-րդ կետում «հրապարակմանը» բառից առաջ անհրաժեշտ է լրացնել «պաշտոնական» բառը՝ հիմք ընդունելով «Նորմատիվ իրավական ակտերի մասին» օրենքի 25-րդ հոդվածի կարգավորումները:
6. Հավելվածի 3-րդ կետի 1-ին ենթակետում անհրաժեշտ է սահմանել Հայաստանի Հանրապետության կառավարության որոշման կրճատ անվանումը՝ հիմք ընդունելով «Նորմատիվ իրավական ակտերի մասին» օրենքի 17-րդ հոդվածի 7-րդ մասը, որի համաձայն՝ ենթաօրենսդրական նորմատիվ իրավական ակտի մասերին հղում կատարելիս նշվում են իրավական ակտի կրճատ անվանումը, կետի, ենթակետի կամ պարբերության համարը:
Սույն դիտողությունը վերաբերում է նաև Նախագծի համանման կարգավորումներին:
7. Հավելվածի 6-րդ կետից անհրաժեշտ է հանել «սույն» բառը:
8. Անհրաժեշտ է Նախագծի 19-րդ կետի 3-րդ ենթակետում «ֆորս մաժորային իրավիճակները» բառերը փոխարինել «անհաղթահարելի ուժը» բառերով:
9. Նկատի ունենալով «Նորմատիվ իրավական ակտերի մասին» օրենքի 14-րդ հոդվածի 10-րդ մասը՝ գլուխները անհրաժեշտ է համարակալել արաբական թվանշաններով, միևնույն ժամանակ Նախագծում անհրաժեշտ է պահպանել գլուխների համարների ճիշտ հաջորդականությունը։
10. Հավելվածի 3-րդ կետում «Հայաստանի Հանրապետության սահմանամերձ բնակավայրերում ընտանիքների բնակարանային մատչելիության ապահովման պետական աջակցության 2022-2024 թվականների» բառերը անհրաժեշտ է դնել չակերտների մեջ։
Սույն դիտողությունը վերաբերում է նաև Նախագծի համանման կարգավորումներին:
11. Նկատի ունենալով «Նորմատիվ իրավական ակտերի մասին» օրենքի հոդված 12-ի 1-ին մասը՝ անհրաժեշտ է Հավելվածի 3-րդ գլխի վերնագիրը համապատասխանեցնել վերջինիս բովանդակությանը, մասնավորապես, անհրաժեշտ է սահմանել նաև ծրագրի խնդիրները։ 
12. Անհրաժեշտ է Հավելվածի 11-րդ կետում «աջակցությունը» բառը փոխարինել «աջակցության» բառով:
13. Հավելվածի 22-րդ կետում փակագծերը անհրաժեշտ է փոխարինել «կամ» բառով:
	1. Առաջարկությունն ընդունվել է, կատարվել է հստակեցումը
2. Առաջարկությունն ընդունվել է, կատարվել է փոփոխությունը
3. Առաջարկությունն ընդունվել է, հավելվածի 10-րդ կետում կատարվել է հստակեցում,
4. Առաջարկությունն ընդունվել է, կատարվել է փոփոխությունը,
5. Առաջարկությունն ընդունվել է, կատարվել է լրացումը,
6. Առաջարկությունն ընդունվել է, կատարվել են փոփոխությունները,
7. Առաջարկությունն ընդունվել է, կատարվել է փոփոխությունը,
8. Առաջարկությունն ընդունվել է, կատարվել է փոփոխությունը,
9. Առաջարկությունն ընդունվել է, կատարվել են փոփոխությունները,
10. Առաջարկությունն ընդունվել է, կատարվել է փոփոխությունը,
11. Առաջարկությունն ընդունվել է, կատարվել է փոփոխությունը,
12. Առաջարկությունն ընդունվել է, կատարվել է փոփոխությունը,
13. Առաջարկությունն ընդունվել է, կատարվել է փոփոխությունը։


	4. ՀՀ տարածքային կառավարման և ենթակառուցվածքների նախարարություն
	06.06.2022
N Մ/22041-2022

	Ձեզ ենք ներկայացնում «Հայաստանի Հանրապետության սահմանամերձ համայնքներում ընտանիքների բնակարանային մատչելիության ապահովման պետական աջակցության 2022-2024 թվականների ծրագիրը հաստատելու մասին» ՀՀ կառավարության որոշման նախագծի վերաբերյալ ՀՀ տարածքային կառավարման և ենթակառուցվածքների նախարարության առաջարկությունները։
1. Նախագծի «Հայաստանի Հանրապետության սահմանամերձ բնակավայրերում ընտանիքների բնակարանային մատչելիության ապահովման պետական աջակցության 2022-2024 թվականների ծրագրի» (այսուհետև՝ Ծրագիր) 1-ին կետից հանել «գյուղական» բառերը։
1. Ծրագրի 7-րդ կետով նշվում է, որ աջակցությունը տրամադրվում է սահմանամերձ գյուղական բնակավայրում անհատական բնակելի տուն կառուցելու նպատակով։ Առաջարկում ենք քննարկել սահմանամերձ գյուղական բնակավայրում անհատական բնակելի տուն ձեռք բերելու համար ևս աջակցության տրամադրման հնարավորությունները։
1. Ծրագրի 9-րդ կետով նշվում է, որ շահառուն կարող է օգտվել աջակցության սույն ծրագրից՝ անկախ բնակարանային ապահովության պետական աջակցության այլ ծրագրերից օգտվելու հանգամանքից, բացառությամբ ՀՀ կառավարության 17.02.2022թ. N169-L որոշմամբ հաստատված ծրագրից։ Այս դեպքում կարծում ենք անհրաժեշտ է նշել նաև, որ սույն Ծրագրից օգտվելու դեպքում շահառուն կարող է օգտվել նաև բնակարանային ապահովության պետական աջակցության այլ ծրագրերից ևս (ոչ միայն ՀՀ աշխատանքի և սոցիալական հարցերի նախարարության կողմից իրականացվող ծրագրերից), մասնավորապես՝ եկամտային հարկի գումարների վերադարձով իրականացվող ծրագրերից։ 
1. Միաժամանակ պարզաբանման կարիք ունի նաև այն, եթե ամուսիններից որևիցե մեկը, կամ երկուսն էլ ունեն աշխատանք, սույն Ծրագրի շրջանակներում  արդյոք կարող են օգտվել եկամտահարկի գումարների վերադարձից և այն ուղղել մնացած տոկոսագումարի մարմանը։  
1. Ծրագրի 13-րդ կետի 4-րդ ենթակետով նշված է, որ  հիփոթեքային վարկի գործողության ընթացքում շահառուի (վարկառուի) մահվան դեպքում աջակցությունն ամբողջությամբ դադարում է, եթե շահառուի ժառանգը (իրավահաջորդը) չի հանդիսանում շահառուի ամուսինը կամ երեխան։ Այս պարագայում առաջարկում ենք քննարկել ծնողների իրավահաջորդ դառնալու հնարավորությունները։
1. Միաժամանակ առաջարկում ենք քննարկել ծրագրի շրջանակներում աջակցություն տրամադրելու նաև այն ընտանիքներին, որոնց ամուսիններից մեկը ինչ-ինչ պատճառներով մահացել է։
	1. Առաջարկությունն ընդունվել է, կատարվել փոփոխությունը
2. Առաջարկությունը չի ընդունվել, նախագծի նախնական տարբերակում տրված էր նաև բնակարան ձեռք բերելու բաղադրիչը, որը սակայն նախարարական սոցիալական կոմիտեի քննարկման արդյունքներով դուրս բերվեց նախագծից,
3. Առաջարկությունն ընդունվել է, հավելվածի 9-րդ կետում կատարվել է հստակեցում,
4. Որպես պարզաբանում՝ այո (տես հավելվածի 9-րդ կետի վերախմբագրված տարբերակը),
5. Իրավահաջորդության հարցը քննարկելու առաջարկությունն ընդունելի է, պատրաստակամ ենք քննարկել,
6. Պատրաստակամ ենք քննարկել նման կարգավիճակ ունեցող ընտանիքների շահառու դառնալու հարցը 
 

	5. ՀՀ պաշտպանության նախարարություն
	06.06.2022
ՊՆ/510/2706-2022

	2022 թվականի հունիսի 2-ի Ձեր N ՄՆ//14731-22 գրության առնչությամբ հայտնում եմ, որ «Հայաստանի Հանրապետության սահմանամերձ բնակավայրերում ընտանիքների բնակարանային մատչելիության ապահովման պետական աջակցության 2022-2024 թվականների ծրագիրը հաստատելու մասին» Կառավարության որոշման նախագծի վերաբերյալ դիտողություններ և առաջարկություններ չունենք:
	Ընդունվել է ի գիտություն:


	6. ՀՀ արտակարգ իրավիճակների նախարարություն
	06.06.2022
01/01.1/3578-2022

	Արտակարգ իրավիճակների նախարարությունը «Հայաստանի Հանրապետության սահմանամերձ համայնքներում ընտանիքների բնակարանային մատչելիության ապահովման պետական աջակցության 2022-2024 թվականների ծրագիրը հաստատելու մասին» ՀՀ կառավարության որոշման նախագծի լրամշակված տարբերակի վերաբերյալ առաջարկություններ և առարկություններ չունի:

	Ընդունվել է ի գիտություն:

	7. ՀՀ էկոնոմիկայի նախարարություն 

Մ/22342-2022

	Ի պատասխան Ձեր ս․թ․ հունիսի 3-ի N ՄՆ//14762-2022 գրության՝ հայտնում ենք, որ «Հայաստանի Հանրապետության սահմանամերձ համայնքներում ընտանիքների բնակարանային մատչելիության ապահովման պետական աջակցության 2022-2024 թվականների ծրագիրը հաստատելու մասին» Կառավարության որոշման նախագծի լրամշակված տարբերակի վերաբերյալ Էկոնոմիկայի նախարարությունն առաջարկություններ և դիտողություններ չունի։
	Ընդունվել է ի գիտություն:

	8. ՀՀ կրթության, գիտության, մշակույթի և սպորտի նախարարություն
	02.06.2022
N 01/17.3/12859-2022

	«Հայաստանի Հանրապետության սահմանամերձ բնակավայրերում ընտանիքների բնակարանային մատչելիության ապահովման պետական աջակցության ծրագիրը հաստատելու մասին» Հայաստանի Հանրապետության կառավարության որոշման նախագծի վերաբերյալ Հայաստանի Հանրապետության կրթության, գիտության, մշակույթի և սպորտի նախարարությունը դիտողություններ և առաջարկություններ չունի:
	Ընդունվել է ի գիտություն:


	9. ՀՀ Ազգային անվտանգության ծառայություն
	06.06.2022
N 11/619-2022

	Հայտնում ենք Ձեզ, որ ««Պետական նպաստների մասին» օրենքում փոփոխություններ և լրացումներ կատարելու մասին» ՀՀ կառավարության որոշման լրամշակված նախագծի վերաբերյալ ունենք հետևյալ առաջարկությունները․
1. Որոշման վերնագրում, 2-րդ կետի առաջին ենթակետում և նախագծի մի շարք այլ կետերում կիրառվում է «սահմանամերձ բնակավայր» հասկացությունը,իսկ 2-րդ կետի 2-րդ ենթակետում, հավելվածի 1-ին կետում և նախագծի մի շարք այլ կետերում՝ «սահմանամերձ համայնք» հասկացությունը։ Առաջարկում ենք նշված հասկացությունունները կիրառել նույն ձևավորմամբ «Նորմատիվ իրավական ակտերի մասին» ՀՀ օրենքի 15-րդ հոդվածի 2-րդ մասի համաձայն։
2. Որոշման հավելվածի 2-րդ և մի շարք այլ կետերում կիրառվում են «բնակելի անշարժ գույք», իսկ 7-րդ և մի շարք այլ կետերում՝«անհատական բնակելի տուն» հասկացությունները։ Առաջարկում ենք այս դեպքում ևս կիրառել նույն ձևակերպումը՝ «Նորմատիվ իրավական ակտերի մասին» ՀՀ օրենքի 15-րդ հոդվածի 2-րդ մասի համաձայն։
3. Որոշման հավելվածի 3-րդ կետի 1-ին ենթակետում «սահմանված» բառը փոխարինել «հաստատված» բառով, 10-րդ կետում «կետով» բառը փոխարինել «կռտի 1-ին ենթակետով» բառերովց, իսկ 12-րդ կետի 4-րդ ենթակետում «շահառու ամուսինների» բառերը «շահառուների» բառով։ 
	1. Առաջարկություններն ընդունվել են, նախագծում կատարվել են համապատասխան փոփոխությունները
2. Առաջարկություններն ընդունվել են, նախագծում կատարվել են համապատասխան փոփոխությունները
3. Առաջարկություններն ընդունվել են, նախագծում կատարվել են համապատասխան փոփոխությունները




	10. ՀՀ Ոստիկանություն
	03.06.2022
2/21/48775-22

	Ի պատասխան Ձեր 02.06.2022թ․ թիվ ՄՆ//14762-2022 գրության՝ ՀՀ Ոստիկանությունում ուսումնասիրվել է «Հայաստանի Հանրապետության սահմանամերձ համայնքներում ընտանիքների բնակարանային մատչելիության ապահովման պետական աջակցության 2022-2024 թվականների ծրագիրը հաստատելու մասին» ՀՀ կառավարության որոշման նախագիծը, որի վերաբերյալ առաջարկություններ և դիտողություններ չկան։
	Ընդունվել է ի գիտություն։
 

	11. ՀՀ Քաղաքաշինության կոմիտե
	03.06.2022
N 01/13/5806-2022

	«Հայաստանի Հանրապետության սահմանամերձ բնակավայրերում ընտանիքների բնակարանային մատչելիության ապահովման պետական աջակցության 2022-2024 թվականների ծրագիրը հաստատելու մասին» ՀՀ կառավարության որոշման նախագծի (այսուհետ՝ Նախագիծ) լրամշակված տարբերակի վերաբերյալ ՀՀ քաղաքաշինության կոմիտեն ներկայացնում է հետևյալ առաջարկությունները.
1. հաշվի առնելով, որ Նախագծի 2-րդ կետի 1-ին և 2-րդ ենթակետերը ժամանակագրական առումով պետք է հաջորդեն միմյանց, առաջարկում ենք քննարկել 2-րդ ենթակետով նախատեսված ժամկետի վերանայման հարցը:
2. Նախագծի հավելվածի 3-րդ կետի`
1) 2-րդ ենթակետում որպես շահառու դիտարկել նաև մեկ անձից բաղկացած ընտանիքը, նկատի ունենալով, որ հաճախ ընտանիք կազմելու և երեխա ունենալու խոչընդոտ է հանդիսանում բավարար բնակարանային պայմանների բացակայությունը,
2) 3-րդ ենթակետում «Գործընկեր բանկ» բառերը և դրանց համապատասխան հոլովաձևերը փոխարինել «Գործընկեր ֆինանսական կառույց» բառերով և համապատասխան հոլովաձևերով (փոփոխությունը տարածելով Նախագծի ամբողջ տեքստի վրա)` նկատի ունենալով, որ բանկերի և վարկային կազմակերպությունների գործունեությունները կարգավորվում են տարբեր օրենքներով և դրանք «բանկ» սահմանման տակ միավորելը կարող է խնդրահարույց լինել:
3. Նախագծի հավելվածի 6-րդ կետից հանել «սույն» բառը:
4. ՀՀ հարկային օրենսգրքի (այսուհետ՝ Օրենսգիրք) 160-րդ հոդվածի համաձայն վարձու աշխատող հանդիսացող ֆիզիկական անձանց աշխատավարձի և դրան հավասարեցված վճարումների մասով Օրենսգրքով սահմանված կարգով հաշվարկված եկամտային հարկը վերադարձվում է վարձու աշխատող հանդիսացող ֆիզիկական անձի կողմից ՀՀ ռեզիդենտ ֆինանսական կազմակերպությունից 2018 թվականի հունվարի 1-ից հետո ստացված և փաստացի անհատական բնակելի տուն կառուցելուն ուղղված հիփոթեկային վարկի սպասարկման համար վճարվող տոկոսների գումարների չափով՝ հաշվի առնելով նույն հոդվածի 2-րդ մասով սահմանված սահմանափակումները:
Այդ առումով գտնում ենք, որ Նախագծի և Օրենսգրքի դրույթները համադրելու և ապա` Նախագծում այդ մասով կարգավորումներ ներառելու անհրաժեշտություն կա:
5. Միաժամանակ առաջարկում ենք քննարկել Նախագծով հաստատվող ծրագրի շրջանակներում կառուցվող բնակելի տները ՀՀ քաղաքաշինության կոմիտեի կողմից հաստատված բնակելի կառուցապատման օբյեկտների օրինակելի նախագծերով (էլեկտրոնային տարբերակները հասանելի են ՀՀ քաղաքաշինության կոմիտեի պաշտոնական www.minurban.am կայքէջում) իրականացնելու հնարավորությունն, ինչն էապես կարագացնի կառուցապատման հայտի և համապատասխան փաստաթղթերի ստացման գործընթացը:

	1. Առաջարկությունն ընդունվել է. նշված կետը հանվել է նախագծից և նախատեսվում է լիազորությունը ամրագրել ծրագրից բխող կարգը հաստատող որոշման նախագծում
2. Առաջարկության 1-ին ենթակետը չի ընդունվել. շահառուի՝ ամուսնացած լինելու հանգամանքը լրացուցիչ խթան կդառնա ընտանիք կազմելու համար, Առաջարկության 2-րդ ենթակետն ընդունվել է․ նախագծում կատարվել են փոփոխություններ և «Գործընկեր բանկ» բառերը փոխարինվել են «Գործընկեր կազմակերպություն» բառերով
3. Առաջարկությունն ընդունվել է, կատարվել է փոփոխությունը
4. Առաջարկությունն ընդունվել է, հավելվածի 9-րդ կետում կատարվել է հստակեցում,
5. Առաջարկն ընդունելի է. Նախատեսում ենք հարցը դիտարկել ծրագրի հիման վրա մշակվող կարգի շրջանակներում։


	12. ՀՀ կենտրոնական բանկ
	02.06.2022
N 06-07/0181-22

	        Հայտնում ենք Ձեզ, որ Հայտնում ենք Ձեզ, որ Հայաստանի Հանրապետության կենտրոնական բանկը «Հայաստանի Հանրապետության սահմանամերձ համայնքներում  ընտանիքների բնակարանային մատչելիության ապահովման պետական աջակցության ծրագիրը հաստատելու մասին» Հայաստանի Հանրապետության կառավարության որոշման նախագծի (այսուհետ՝ Ծրագիր) վերաբերյալ դիտողություններ չունի։
Միաժամանակ առաջարկում ենք Ծրագրի իրականացման կարգի մշակման նպատակով կազմակերպել քննարկումներ նաև Հայաստանի Հանրապետության առևտրային բանկերի ու վարկային կազմակերպությունների հետ։
Վերոնշվածի կապակցությամբ հատնում ենք նաև Հայաստանի Հանրապետության կենտրոնական բանկի պատրաստակամությունն աջակցելու Ծրագրի իրագործման աշխատանքներին։ 

	Ընդունվել է ի գիտություն:

	13. ՀՀ Կադաստրի կոմիտե
	06.06.2022թ.                  ՍԹ/5770-2022

	   Ի պատասխան Ձեր 2022 թվականի մայիսի 30-ի N ՄՆ//14285-2022 և հունիսի 2-ի N ՄՆ//14762-2022 գրությունների՝ հայտնում ենք, որ «Հայաստանի Հանրապետության սահմանամերձ համայնքներում ընտանիքների բնակարանային մատչելիության ապահովման պետական աջակցության 2022-2024 թվականների ծրագիրը հաստատելու մասին» ՀՀ կառավարության որոշման նախագծի լրամշակված տարբերակի (այսուհետ՝ Նախագիծ) վերաբերյալ ունենք հետևյալ առաջարկությունները.
   Նախագծի հավելվածում ներկայացված ՀՀ սահմանամերձ համայնքներում ընտանիքների բնակարանային մատչելիության ապահովման պետական աջակցության ծրագրի.
   1. 3-րդ կետի 2-րդ ենթակետում «Հայաստանի Հանրապետության հասցեում հաշվառում ունեցող» բառերը փոխարինել «Հայաստանի Հանրապետությունում հաշվառում ունեցող» բառերով,
   2.  6-րդ կետում «սույն» բառը փոխարինել «սույնով» բառով,
   3.  11-րդ կետում «Աջակցությունը» բառը փոխարինել «Աջակցության» բառով:
   4. 13-րդ կետի 2-րդ ենթակետում «(անկախ բաժնեմասի չափից),» բառերից հետո ավելացնել «բացառությամբ սույն կետի 4-րդ ենթակետի,» բառերը:

	1. Առաջարկությունն ընդունվել է, կատարվել է փոփոխությունը
2. Առաջարկությունն ընդունվել է մասնակի, «սույն» բառերը հանվել է կետից,
3. Առաջարկությունն ընդունվել է, կատարվել է փոփոխությունը
4. Առաջարկությունն ընդունվել է, կատարվել է փոփոխությունը


	14.  ՀՀ Միգրացիոն ծառայություն
	06.06.2022
01/07/1984-2022

	Ի պատասխան Ձեր՝ ս/թ հունիսի 1-ի թիվ ՄՆ//14762-2022 գրության, ներկայացնում ենք Միգրացիոն ծառայության դիտարկումները «Հայաստանի Հանրապետության սահմանամերձ համայնքներում ընտանիքների բնակարանային մատչելիության ապահովման պետական աջակցության 2022-2024 թվականների ծրագիրը հաստատելու մասին» ՀՀ կառավարության որոշման նախագծի վերաբերյալ.
1.նախագծի հավելվածի 2-րդ գլխի 3-րդ կետում հստակեցման կարիք ունի «Հայաստանի Հանրապետության հասցեում հաշվառում ունեցող» արտահայտությունը, 
2.նախագծի հավելվածի 2-րդ գլխի 12-րդ կետում սահմանվում են ծրագրի հիմնական պայմանները։ Կարծում ենք պայմաններից մեկը պետք է լինի նաև շահառուի կողմից այլ սեփականություն չունենալը,
3.նախագծի հավելվածի 3-րդ գլխի 5-րդ կետում «իրենց կողմից նախընտրած» բառերից հետո անհրաժեշտ է ավելացնել «սահմանամերձ» բառը։ Հակառակ պարագայում ստացվում է, որ շահառուն կարող է բնակություն հաստատել իր կողմից նախընտրած յուրաքանչյուր բնակավայրում,
4. առաջարկում ենք, եթե ոչ այս տարվա, ապա հաջորդ տարի իրականացվելիք ծրագրով, նախատեսել սահմանամերձ բնակավայրերում ընտանիքների (տնային տնտեսությունների) կայուն զարգացման խնդրի լուծման այլ տարբերակ։ Մասնավորապես՝ ընդլայնել շահառուների շրջանակը և ծրագիրն ուղղել ոչ միայն  սահմանամերձ գյուղական բնակավայրերում անհատական բնակելի տների կառուցմանը, այլև սահմանամերձ գյուղական բնակավայրերում բնակարան գնելուն աջակցմանը։

	1. Առաջարկությունն ընդունվել է, ՀՀ կադաստրային կոմիտեի առաջարկով «Հայաստանի Հանրապետության հասցեում հաշվառում ունեցող» բառերը փոխարինվել են «Հայաստանի Հանրապետության հաշվառում ունեցող» բառերով, 
2. Առաջարկությունը չի ընդունվել, սեփականություն ունենալու հանգամանքով ծրագրի շահառու չհանդիսանալը կսահմանափակի շահառուների շրջանակը և էապես կազդի ծրագրի նպատակի վրա։ Բացի այդ, բազմաթիվ են դեպքերը, երբ ընտանիքի երիտասարդ անդամը ունի սեփականության իրավունք (բաժնային) ընտանեկան բնակարանում (բնակելի տանը) ընտանիքի մյուս անդամների հետ, և ընտանիք կազմելու դեպքում չի կարողանա օգտվել ծրագրով տրվող հնարավորությունից
3. Առաջարկությունն ընդունվել է, կատարվել է փոփոխությունը
4. Առաջարկությունը չի ընդունվել, նախագծի նախնական տարբերակում տրված էր նաև բնակարան ձեռք բերելու բաղադրիչը, որը սակայն նախարարական սոցիալական կոմիտեի քննարկման արդյունքներով դուրս բերվեց նախագծից։







